J.P.M. Ar Skourr. (Hañveg 1811 – Montroulez 1870).

Bennoz deoh, Ma Doue !




Gloria en excellis Deo !



War don : Gralon ha Kêr-Iz.

O ma Doue, c’hwi a zo mad !

Roet hoh-esu din eur vamm vad,

Eur vamm meurbed karantezuz,

Evel ho Mamm, Salver Jezuz.

O ma doue, c’hwi a zo mad !

Roet hoh-eus din eun êl mad,

‘Zo diskennet euz ho palez,

‘Vid ma heñcha ‘pad ma buhez.

O ma Doue, c’hwi a zo mad !

Roet hoh-eus din sant Egarad,

Sant Egarad evid patron ;

‘Veltañ ra vi kristen gwirion !

O ma Doue, c’hwi a zo mad !

Dre ho kras me a zo Breizad ;

Breizad ha Kristen me a vo,

Kristen, Breizad, bete ‘r maro !

O ma Doue, c’hwi a zo mad !

Roet hoh-eus din boued ha dillad,

Evel d’al labousig bihan

E-pad an hañv deoh-hu e kan.

O ma Doue, c’hwi a zo mad !

N’hallfen ket hoh ankounac’haad,

Roet hoh-eus din eun ene,

Evid ho karoud, ma Doue !

O ma Doue, c’hwi a zo mad !

Gweled ‘ran gand ma daoulagad,

An heol, al loar hag ar stered,

Hag an traou kaer hoh-eus krouet.

O ma Doue, c’hwi a zo mad !

Roet hoh-eus din mignoned ervad,

Kerloc’h
, Daniel
, an Eskob Gwenn
,

Karis
, pevar zant, pevar den.

O ma Doue, c’hwi a zo mad !

Ganeoh eo bet harpet ma zroad ,

Hag aliez oh deut d’am difenn

Ha d’am derhel en ho lezenn.

O ma Doue, c’hwi a zo mad !

Bet em-beus, ‘veldoh, kalonad ;

Neuze me ‘goueze d’am daoulin,

C’hwi, ma Doue, ‘zelle ouzin !

O ma Doue, c’hwi a zo mad !

Sehet ‘h-eus din ma daoulagad ;

Pa oan pleget gand an anken,

Ma Doue, c’hwi ‘oa em hichenn.

O ma Doue, c’hwi a zo mad !

Ped gwech oh deut evel eun Tad

D’am zevel diwar an douar,

Pa gouezen dindan ma glahar.

O ma Doue, c’hwi a zo mad !

Roet hoh-eus din ma mennad,

Pa hoh-eus lakaet em hreiz,

Karantez, esperañs ha feiz.

O ma Doue, c’hwi a zo mad !

Pedet ‘m-eus ho Mamm e Bulad,

E Remengol, e Josilin,

Hag e Gwengamp, war ma daoulin.

O ma Doue, c’hwi a zo mad !

Pa vo serret ma daoulagad,

Astennit ho torn gand true’

Salver Jezuz, war ma ene.

O ma Doue, c’hwi a zo mad !

Me a deu d’ho trugarekaad ;

Gloar deoh, Jezuz, e Breiz-Izel,

Gloar deoh, Jezuz, gloar eternel !

J.P. Ar Skourr

Barz Itron Varia Remengol.

En iliz abati Landevenneg, e-tal bez Sant Gwenael ha bez e vignon ker Gralon, d’ar 25 a viz Eost 1869.

     Em hozni

War don :Iliz ma farrez

(Telenn Remengol N° 9)

Em hozni me ‘garfe gweled

Tud Vreiz-Izel oll unanet,

Oll o pedi ‘n Aotrou Doue,

Gand eur galon hag eun ene.

Gweled ma breuderu ar Varzed,

Ma breudeur ger oll unanet

O kana war o zelennou

Da Vreiz, or bro, bep seurt toniou ;

Gweled eet pell an teir gwalenn

Ha bennoz an neñv war or penn,

Gweled eost mad leiz ar parkou,

Da rei d’ar paour a-zahadou.

Em hozni, me ‘garfe gweled

Bara, dour mad d’ar Vretoned,

Yehed ha joa ha buhez vad,

Ha karantez e pep tiad :

Gweled an oll vugaligou

Koant evel êlez an neñvou,

Yaouankiz fur ha tud a feiz

Hag ar re goz evel sent Vreiz.`

Em hozni, me ‘garfe gweled

Meuli ar Werhez venniget,

Gand braz, gand paour, gand pinvidig,

E kement ti ‘zo ‘n Arvorig.

Gweled eüruz a-raog mervel,

Kement den ‘zo e Breiz-Izel ;

Gweled ez eo Doue karet

E kement bro a zo er bed.

Em hozni, me ‘garfe gweled

E ve tud Vreiz anavezet

‘Vid tud a feiz, kaloneg, leal,

Evel ar zent, o zud gwechall.

Me ‘garfe gweled Breiziz oll

O vond da bardon Remengol,

Da Wengamp, Rostren ha Bulad,

D’ar Yeoded ha da Gelou-Mad.

Gweled Breiz, bro ma zadou koz,

War an douar eur baradoz,

Eur baradoz roet gand Doue

Da hortoz Baradoz an Neñv.

Peoh, levenez d’an dudou kêz

Etre ‘n oll e Breiz karantez ;

Ar paour karet gand pinvidig,

Ar pinvidig gand reuzeudig.

Em hozni, me garfe gweled

Banniel ar Feiz, ar Vretoned
,

Savet war an touriou uhel,

Ha war meneziou Breiz-Izel ;

Uhelloh evid an avel,

O lugerni war Breiz-Izel

Gand flammou tan warnañ skrivet :

« Doue Breiz ra vezo meulet ! »

Skrivet warnañ e skritur aour,

An an Itron Wir-Zikour,

Ano ar zent hag an êlez,

War Breiz-Izel a daol evez.

Ar Vretoned war o daoulin

E-harz kroaz ma Zalver divin

Kana : Gloria in excelsis !
Da Jezuz ! Doue ha Roue Breiz.

J.M.P. Ar Skourr

Braz Itron Varia Remengol.

E Remengol, d’ar 25 a viz Mae 1869,

deiz ar pardon braz.

� Kerloc’h : person Hañveg, maro d’ar 17 a viz Genver 1860.


� Daniel :Vikel-vraz Eskopti Kemper, maro d’ar 26 a viz Du 1868.


� an Eskob Gwenn : an Aoutrou Graveran, Eskop Kemper ha Leon, maro ar henat dezi a viz C’hwevrer 1855.


� Karis : Barz Menez-Bre, person Plougraz, maro e Plistin, d’ar 15 a viz Here 1867.


� Banniel ar Feiz, ar Vretoned : ? Marteze : Banniel Feiz ar Vretoned





